PROLOGO

A determinacién de escribir sobre o queixo de San Simén xorde porque considero que as novas xe-
racions deben ter cofiecemento das cousas e as causas de por que ocorren ou suceden. Xa sabemos
que coa cantidade de informacion con que se atopa a xente é normal que nos sintamos saturados
mentalmente e que provogue que se procese a nova do dia e a de onte pase como un |éstrego, pero
cofiecer a historia é imprescindible para non repetir erros nin cometelos de novo. Coa tecnoloxia actual
temos a posibilidade de almacenar toda esa informacidn e poder usala cando fose mester, pero para
aos da xeracion deste autor en moitos casos non existiu, como no caso do queixo de San Simén, ben
porque non a habfa ou era dificil atopala, o que producia un desacougo, pois un queria saber mais das
siias raices, e non podia ser por non haber documentacién acreditativa, polo menos & man.

Levaba tempo cavilando sobre a necesidade de escribir sobre o queixo, pero o tempo ia pasando
porque os traballos profesionais de funcionario tifanme absorbido xornada tras xornada neste mundo
rural sempre necesitado de entrega, que ao final toda é pouca. Non obstante, o doce de marzo de 2010
chegoume a nova do pasamento do escritor Miguel Delibes, autor ligado en parte ao campo, e por puro
sentimento veume a luz definitiva de pofierme a transcribir ao papel toda esta historia sobre o queixo,
porque consideraba, sobre todo para esa xuventude que tefia algunhas inquedanzas, que podia ser
moi valida a experiencia que se tivera no apaixonante proxecto de recuperacion.

Non quedou atrds tampouco outra razén que me empurrou tamén a tal tarefa, refirome ao feito de
ser coparticipe na recuperacion deste queixo, produto que polos anos setenta e oitenta comezaba o
seu declive con todos os visos de desaparecer. Hoxe, dende a perspectiva do tempo, considero que
debe ser un exemplo para aquela xente emprendedora non con moitos medios, pola forma como se
desenvolveu.

Tal proxecto creo que rompia algunhas barreiras, pois dende a Administracién da Xunta de Galicia, en
cooperacion co sector privado, permitiu que en moi pouco tempo o queixo fose recuperado e chegase
a todas as partes do mundo grazas ao esforzo de todos e basicamente 4 disposicién daqueles labre-
gos convertidos en empresarios de verdade, e que entre as moitas virtudes estaban deixarse guiar
polos axentes da Administracion para levalos adiante; a intelixencia que demostraron por entender
o proxecto e, como non, o valor de poierse a tarefa contra vento e marea, pois eran momentos nos
que algunhas condicions non eran moi favorables, como podia ser o prezo do dineiro e 0 ambiente
vecinal, que non eran o mais axeitado para animar. Situacién moi tipica historicamente da nosa terra.
Os queixeiros ao final superaron todo, e o resultado foi claramente positivo.

Esta recuperacion coido, en parte, que é un exemplo de como se debe actuar no campo do desenvol-
vemento .|n'fegral, producindo boa materia prima, transformandoa para ter un maior valor engadido
e comercializandoa o propio produtor, para evitar no posible tamén intermediarios e ter un mellor

INTRODUCION

A Terra Cha foi e € unha zona eminentemente agricola no amplo sentido da palabra, onde o gando nas
zonas mais altas ten bos pastos para a producion de leite nas diferentes estacions do ano, o cal era di-
ficultoso noutros tempos cando a alimentacion do gando era basicamente do pastoreo. Esa humidade
da serra da Carba, tanto nas zonas altas como nas medias, durante todo ano permitia unha producién
de herba mais continua que noutros lugares, ainda que esa base alimenticia podia estar acompafiada
doutras producions complementarias que axudaban a conseguir unha boa racién gandeira.

As producions complementarias procedian dunha rotacion de cultivos de pataca, cereal e nabos, que
tinan a sla transcendencia tanto na alimentacién animal como humana. No caso dos animais axuda-
ban a complementar esa racién e no aspecto humano podemos falar deses tres produtos, dous deles
actualmente con denominacion de calidade, como as patacas e os nabos, e o cereal posiblemente sexa
basico en pouco tempo dentro da posible denominacién de “Pan Galego”.

Nesta comarca existian outras producidns importantes, entre as que destacaba a de porcino a nivel
familiar, que dera lugar a un bo comercio de xaméns na zona, sendo os intermediarios préximos
algunhas familias maragatas que se instalaran tamén en Vilalba, isto supuxo unha maior concentracién
de empresas de Galicia dedicadas ao comercio do xamén. Non quedaba atrds a producién de aves,
concretamente as dedicadas a producion de capdn, que en breve tamén terd unha denominacién de
calidade e que esperamos que sexa un detonante de desenvolvemento cara ao futuro.

Outro dos produtos estrela da Terra Cha fora, sen dibida, o queixo, pois aproveitando eses pastos
obtinase un leite organolepticamente marabilloso, base duns queixos tanto en estética como en sabor
espectaculares, cando estaban ben elaborados. 0s queixos de San Simén traian historicamente moita
sona tanto na comarca como noutros nichos comerciais a nivel nacional.

Xunto coa pataca, o trio de produtos elaborados, xamén, capén e queixo de San Simén, eran o simbolo
produtivo da comarca da Terra Cha, pero a partir dos anos sesenta entraron en decadencia, sosténdose
o mercado de capons en Nadal e o comercio de xaméns, pero non galegos.

Estes produtos sempre se empregaron para pagar favores ou como expresion de agradecemento en
xeral, isto demostraba historicamente o aprecio e a consideracién que se tina deles. Pero deses tres
produtos, quizais o que mais perigo tifia para desaparecer era o queixo de San Simon, polos diferentes
avatares da vida, que nestes casos eran, entre outros, a emigracion e a afluencia de familias as zonas
urbanas para dedicarse a outras actividades mais recofiecidas socialmente que 0 campo.

0 gueixo fora decrecendo en prestixio por falta de coidado e esmero na elaboracion, e o leite tampouco

tina o control necesario para os tempos que corrfan naqueles anos oitenta. Todo isto levaba consigo
unha depreciacion do produto que non se debia consentir.

Para levar a bo fin esa idea precisabamos actuacions:
- Elaborar un proxecto crible e executable
- Traballar socioloxicamente na zona
- Aplicar novas tecnoloxias ao queixo

- Ganar o consumidor coa calidade
- Etc.



ANTECEDENTES

Durante o século XIX e XX na area da Terra Cha cofieciase un queixo, sobre o que existen datos, que
era algo especial e que lle chamaban de "San Simén", como vulgarmente se cofiecia a parroquia,
ainda que oficialmente nalgins momentos lle chamasen "A Costa". Este queixo nos arredores era moi
considerado, ainda que a algiins non lles tocase probalo en todo ano, pero si o tifiamos todos como
algo digno para obsequiar. Outrora, cando a maioria da xente viaxaba pouco, tifiase a referencia de que
era un queixo dun lugar de crus invernos e de zona montanosa. En tempos mais recentes esta area de
elaboracion quedou reducida & minima expresion.

A parroquia de San Simdn que asi chamaremos, como o queixo, era o gran reduto, ainda que non se
sabe por que, sendo varios os factores influentes, entre eles os xeograficos.

A parte alta esta formada polos somontes da serra do Xistral coa referencia do pico de Monseivan,
perfectamente identificable dende gran parte da Terra Cha. Esta formacion prolongase polo norte coa
serra da Carba, que no extremo occidental remata noutro accidente como é o pico do Castelo; estas
dias elevacions roldan os mil metros e xunto co cordén da Carba constitlien un parapeto de defensa
das influencias do Cantabrico. Por outra banda, esta cortina natural frea as invernias que dende o
Atlantico se achegan a Terra Cha, temporais que dende Santiago de Compostela vefien descargando
auga para parar na serra da Carba. Por conseguinte, esa abertura cara ao Atlantico e a proximidade do

mar Cantabrico provoca un microclima especial que se resume nuns invernos con bastante humidade
€ uns verans con certa suavidade, o que fai que se conserve en toda esa zona certo verdor. Nas partes
altas sempre se explotou o gando do monte, cofiecido tamén as veces como gando mostrengo.

O Queixo DE SAN SIMON. A sua RECUPERACION

Toda esta bagaxe de nicleos de consumo, como puido ser Madrid, Ferrol, Santiago, entre outros, a
climatoloxia especial, o solo, as razas, a forma, o sabor, a posibilidade de conservacién, etc, foron
o conxunto de circunstancias que fixeron que este queixo perdurase no tempo. Pero malia iso, no
derradeiro terzo do século pasado entrou en eclipse e por conseguinte era necesario dedicarlle o tempo
preciso e o esforzo para a sda recuperacion.

HISTORIA

De todos son cofiecidas certas referencias a este tipo de queixo, referencias como as de Rof Codina
no xornal Faro Villalbés polo ano 1932 ou a de Vicente Otero Cao, entre outras; pero quizais unha moi
importante foi o interese prestado por Afonso Xlil na sia visita & Exposicion de Industrias Licteas
celebrada en Madrid en 1913. A todo isto temos que engadir tamén o interese dalgin dos membros das
familias reais europeas, como manifestou Manuel Fraga Iribarme publicamente nunha feira do queixo
celebrada en Vilalba, sendo pregoeiro este autor.

Respecto a este queixo, tendo en conta o exposto, pouco mais se pode engadir sobre o que se sabe
da sda historia, agas a de calquera tipo de queixo, que se perde nas orixes dos tempos. Dende tempos
biblicos tense cofiecemento da existencia do queixo, posiblemente despois da domesticacion dos
animais produtores de leite, e podemos citar como data uns dez mil anos a. de C. Seria o momento
da aparicién dalgunha forma ou xeito de elaboracién que se puidese asemellar en algo ao que hoxe
chamamos queixo. Polas zonas orientais do Tigris e o Eufrates xa aparecen sinais desa existencia,
sendo os gregos uns bos consumidores de queixo, segundo parece. 0s romanos que non deixaban de
ser algo sibaritas en canto a comida, sobre todo nas clases de poder, tamén tiveron unha sociedade
onde o queixo foi apreciado, entre outras cousas porque se podian acadar produtos duradeiros que
naquelas épocas eran moi necesarios. Nesa época, un intelectual de orixe espafiol, como foi o poeta
Marcial, pero de influencia romana, fixo referencias a diferentes queixos, entre cuxos referentes parece
que esta algan, segundo se deduce pode corresponder ao queixo que nos trae aqui a colacién e que
0s romanos apreciaban. Isto lévanos a pensar que os celtas xa elaboraban este queixo ou algo similar.

Durante a etapa medieval non existen moitas referencias escritas ao queixo en xeral, pero deducimos
que a sda producion non se interrompeu, e concretamente a deste queixo tampouco. A historia

transmitiunos que era un produto empregado para pagar foros e décimos, aspecto que se prolongou
ao longo dos tempos ainda que de diferentes formas.

E posible que durante o século XVIII, cando 0 noso pais gafiou terreo de producién para producir ma-
terias primas, ou sexa, terreo estritamente agrario, tivese lugar tamén un incremento das condiciéns
favorables de producién e mais ainda cando aumentou o comercio de gando coas illas britanicas, o
que provocaria un crecemento da producién. Tamén seria léxico que nestas circunstancias, por un lado
sobrase leite para mais producién e xurdise a necesidade de vender para obter ingresos para manter

a familia. Por iso, durante o século XIX e primeira metade do XX mantivose unha producién que era
apreciada en certos mercados.

O Queixo DE SaN SiMON. A sua ReEcuPERACION

- E por outra banda, a emigracién a Europa poiiia a guinda para o inicio do despoboamento e o
abandono das actividades tradicionais.

Pasado medio século do XX aparece a repercusién da Revolucion Verde, que despois de vencer a resis-
tencia por parte da agricultura tradicional pasaria a fase de invasion de producién de forraxes de forma
intensiva, e desprazaria toda a tradicidon da nosa agricultura, e por conseguinte o tipo de agricultores
e gandeiros que producian o queixo de San Simén de xeito tradicional.

Nesas épocas comezaba xa a despoboacién do noso campo, posteriormente e como consecuencia de
todo o manifestado, a descendencia daqueles campesifios empezaba a entrar na universidade, que
seria o trampolin para acentuar o abandono do campo; e consecuentemente o queixo de San Simén
non se ia salvar de tal circunstancia, chegando aos anos setenta en plena decadencia.

Neste periodo de verdadeiro descenso produtivo, os queixos de San Simdn pasaron de ser un produto
apreciado para facer amigos ou pagar certos favores, a deambular nas feiras de Vilalba, mais concre-
tamente nos feirdns que se celebraban os martes. Non pode un escudarse da realidade, e naqueles
momentos a valoracién dos queixos era verdadeiramente baixa. A xente nova non se dedicaba nin
queria continuar con tal tradicion, os vellos tifian menos paciencia para elaborar queixo, porque em-
pezaban a cobrar pensidns. Era a etapa duns pensionistas que non sempre se sabia de que padecian,
pero si era certo que a xente estaba cansa daquela vida agraria e queria dedicarse a unha vida mais
comoda.

0s queixos que levaban & feira eran deficientes na sila maioria para poder competir nos mercados
actuais e a sila desaparicién era cousa de pouco tempo, polo que os produtos tipicos da zona da
Terra Cha e derivados da producién animal estaban nun periodo de decadencia, estimonos a referir
ao xamén, ao queixo € ao capon. S6 o capdn continuaba supervivindo, entre algunhas incongruencias,
e sustentandose no nome que historicamente tivera; pero o que nos importa aqui é o queixo de San
Simén, que sen dibida estaba dando as dltimas boqueadas. Era unha situacién moi distinta a aquela
idealizada por José Maria Castroviejo na sta obra Guia espiritual de una tierra, onde dicia: “Vilalba era
unha activa vila cos afumados e puntiagudos queixos de San Simén, baixo o ouro de cuxa codia se
esconde un alimento exquisito que permite colocalos en calquera mesa ao lado dos mellores queixos
do mundo”; sen dibida, non estaba equivocado no que podia e debia ser, pero si no que sucedia nese
momento. O que si estaba moi claro era o que dixera o escritor chantadino Costa Clavel nun pregon
dado en Vilalba na feira do Capon, que vifia dicir que “era un queixo que podia durar dous anos”,
isto traducido a vida real pédese entender que reunia as condicions para a siia comercializacién en
calquera lugar do mundo, cousa que non todos 0s queixos galegos, nun principio, posuian.






